AKPA YE UKPEREDEM EDIM
Joel 2:21-32; Utom Mme Apostle 2:1-47

Eke Mkparawa

IKQ IBUOT: “Abasi odoho ete, Ama ekem ke ukperedem ini, Nyeiiwaia Spirit Mi ndori kpukpru
obukidem” (Utom Mme Apostle 2:17).

Enwoig Akwa ldara
“O ison, kufehe, mbufo edara enyun ebre.” Ke ini Joel ekewetde mme iko emi, ndito Israel ikenyeneke fikpo
ndidara mbaia. Mmo ema ekponi Abasi, esin eti usun edikpono, ndien ubierikpe Esie ama osim mmeo. Mbio
Babylon ema ebe eduk ison Israel enyun eda mmo ke ifin. Mfri inwain mmeo ema esat, akpri unam enyun eta ekpri
emi okosuhode. Edi Joel ekedi anditin ntin-nnim iko Abasi; ndien Abasi ama ebe ke enye etini abana obufa ini emi
uforo editoniode ntak osim mmo.

Kere bana ukpuhore emi ekenyenede ndisim isoi oro. Abasi omoii eding edim, eto fig emi ama akasat eyetono
ntak oawum mfri, grape eyefiak okori awak ke inwan tutu aban iduhe edidoii mmoi mmo. Abasi okoyom ndifiak
nno mmo kpukpru se itut ye nkpri unam ema ekebiat. Nte oro ikedighe nkpo emi ekpedarade?

Unana Edim Eke Eyo Emi

Ke isua ifan emi ekebede, nnyin ima ikut se ikotibede ke idut nnyin ke ini Abasi akanamde edim etre. Ekefiok
nkan Kiet ke Ufot-edem Usop-utin nte Ison Obu, ediwak mfri inwan ema enyun ekpana. Mme owo ekabare edi
ubuene enyuii ekpof inwain mmeo koro mikainiwamke mmo aba. Ukara ama ekere ediwak usufi nte ekpenode nkaii
idut oro mmon, edi ikekemeke ndinam baba nkpo kiet tutu Abasi otoio ntak ono edim. Idahaemi nnyin imokot
ibafia uforo emi osimde fikan oro ekefiokde nte Isofi Obu (Dust Bowl) ke ekpri ini emi ekebede. Edim ama edep
ndien uwak mbuawum enam mme owo eforo. Edoho ete ke ikpehe obio kiet ke idut America enyene inkpo akan
eken. Oro owut nnyin se ikotibede ke ini Abasi eketrede nding edim, onyui owut fiko ete ke odudu ndino uforo ke
ison onyui odu ke ubok Esie.

Akpa Ye Ukperedem Edim
Kere bana udon emi odude ke esit Joel ke ini enye eketifide ono mme owo abana idara emi ebetde mmg! Enye
ama onim iko Abasi ke akpaniko onyui ekeme ndidara ke mbuotidem.

Ke editofip mbuk mme Jew, akpa edim ama esidep ke ini etode mfri inwan. Ndusuk, edim ama esidep ke ini
tuep; afiak edep mbemiso osim ini idok, ke fikpo nte akpa usen ke Ofion-inain akamba edim ama esidep. Ekekot
emi ukperedem edim, okonyun otim mkpasip idem, ebefie idok. Edi oto ke idiok-ikpo ndito Israel ata esisit edim
ekedep ke ediwak isua. Idahaemi ema eawoiio eno mmo ete ke edim eyetofio ntak edep onyun ada obufa uwem
050k isoii mmg. Oro ekpenem mmo esit adadia didie?

Edim Eke Spirit

Joel ama etifi fikpo otuk oruk edim efen. Mme owo ikeduhe ke inemesit koro mmo ekedianarede ekpon Abasi;
edi ke ini edinwanarede Spirit Abasi, mme ikwo itoro eyetop eworo ke esit mmo emi ebode. Akana enyene kpukpru
owo, idighe mme oku ikpon-ikpon emi ke eyo mmo ekedade ke ibuot Abasi ke ufot mme owo. Eawoiio oro ekedi:
“Nyenwana Spirit Mi nno ofuri obukidem; ndien ndito-iren mbufo, ye ndito mbufo iban eyetiii prophecy, mbiowo
mbufo eyedaba ndap, mkparawa mbufo eyekut akukut. Nyenyui fifiwaia spirit Mi ke eyo oro nng ifin-iren ye ifin-
iban mbufo.” Didie ke esit Joel ekemenerede ndikere mbana akwa edim spirit emi edidepde ono ubon owo!
Kpukpru owo, eyen-owoii ye akani owo, ubuene ye enyene ikpo, eren ye fiwan, eyebuana ukem-ukem ke mme
utibe edidion emi. Spirit emi Joel eketinde abana ekedi uduok-mmon Edisana Spirit, emi ekedide utibe, emi Peter
etifide nte odonde mme angel ndinyufio nkpo emi mfiok (1 Peter 1:12).

Ukpep-Nkpo Jesus Ke Abaia Edisana Spirit
Ediwak isua ama ebe tofo nte Joel eketifi ye idara ono mmo ainwa-aiwa, mme owo ema eka iso eduii ndobo-
ndobo ke obio, Spirit Abasi ikoduhe ke otu mmo. Ndien ke ediye usen kiet Jesus ama amana ke Bethlehem, ndien
esit mme owo ama otono ndidara oto ke ukworg-iko Esie. Enye ama etifi ono mbet Esie ete ke Obio-ubon Imo
idighe eke ererimbot emi. Ke Imo ikemeke ndidu ye mmo nnyuii ndu ke kpukpru ebiet ke ikpohidem, edi Imo ima
ifiak inyon ke Heaven Imo iyeng iberedem efen esok mmo, emi Enye okotde Spirit Akpanike. Enye eyedud ye
mmeo (ke idem owo kiet-kiet) ke nsinsi. Enye eyedi Andikpep mmo, ndien eyeti mmo se Jesus eketifide.

Usen Pentecost

Ke ini Jesus okoyomde ndidok ke Heaven, nte Enye odude ye mbet Esie ke Obot Olivet, odoho mmo efiak
enyon ke Jerusalem ekebet Efiwonio emi Ete okoniwonode, kpa udugk-mmon Edisana Spirit. Nkpo nte owo ikie ye
edip ekenam uyo Esie. Mmo ema ekebet ke ubet enyon enyui ebon akam, kpukpru mmeo ekedu ke esit kiet, tutu
iboro edi. Ke Usen Pentecost, okposon uyom eke ebietde eke oyobio ama odu emi okoyohode ubet emi mmo
ekebohode, ndien Spirit Abasi odoro owo kiet-kiet ke idem. Mmo enyuii esem nsio-nsio usem emi mmo
mikofiokke.

Ke ini oro, obio Jerusalem okoyoho ye mme owo emi eketode nsio-nsio obio ke Palestine man edinim usoro
Pentecost, mmo ema ekop nte mbet esemde ke nsio-nsio usem mme isen owo oro. Idem akakpa mmo ndikop nte
mme ubuene, okoi mme oko iyak, emi ndusuk mmo ekedide mbet Jesus, ekemede ndisem ke nsio-nsio usem. Edi
ekedi Spirit Abasi eketini ebe ke mmo. Oro ekedi aworo-nda idiono ndiwut nte ke mmo ema ebo Iberedem Edisana
Spirit. Ke ndo-ndo oro iikpo emi okponde akan ama ada itie: mme ebo odudu ndidi mme ntiense! Jesus okodoho
ete, “Edi mbufo eyebo odudu, ke Edisana Spirit ama edi edidoro mbufo ke idem: Mbufo eyenyun edi mme ntiense
Mi ke Jerusalem, ye ke ofuri Judea ye Samaria, tutu osim utit ererimbot” (Utom Mme Apostle 1:8). Ikedighe ndida
fikpo inemesit ke mmo ekebo Iberedem emi, edi man mmo edi ntiense. Ekedioii mmo man mmo edi edidio.

Iko-ntiense Peter

Peter idahaemi ada ke iso otu owo nte obufa owo. Ke ini ekeyomde ndikon Christ ke eto, Peter ama okop but
abana Enye. Ke ini angel eketifide ono enye ete ke Jesus emeset ke mkpa, ama osofi enye idem eti-eti ndinim ke
akpaniko. Edi ke emi enye ama obo odudu, ikopke ndik aba ndida ke iso mme Jew, nsua nno mmo ke emi mmo
ekewotde edisana Eyen Abasi. Ama etiii opno mmo ete ke mmime ikakpaha mmin, nte ndusuk mmo ekekerede, edi
mmo ekebo Spirit emi Joel eketinde abana ke ata ediwak isua emi ekebede. Joel ama odohg ete, “Daresit.” Ndien
mmo emi ebode Iberedem Edisana Spirit enyene akwa idaresit. Qyoho ke esit mmo onyui ofuk mmo ofuri-ofuri.
Peter ikokopke but aba ye Christ emi enye akakafide ini kiet ko. lkaba ke ntia-nnim iko Joel, Abasi ama ¢doho ete,
“Tkot mi idinyun ikwe but ke nsinsi.” Ke ini Spirit Abasi odude nnyin ke idem, nnyin ikpaha mba nditin nnop mme
owo mbana Jesus emi akanyanade ukpoi nnyin onyui onode nnyin ukeme ndidu uwem eke okoide akan idiok-
akpo.

Ke ini Spirit Abasi odude ye ikot Esie, Spirit oro eyesin ubiom-ikpe ke esit mmo eke miboho erinyana. Tosin
owo ita emi ekekopde ukworg-iko Peter ke Usen Pentecost ema enyene ubiomikpe idiok-nkpo, mmo enyud ebup
se mmo enyenede ndinam man efen mme idigk-ikpe mmo. Mmo ema enim ke akpaniko kpukpru se Peter eketinde,
enyuii enyime ukpep-ikpo esie, ndien edara fiko ke edifiwana Edisana Spirit nno.

Ndusuk owo enim ete ke uduok-mmon Edisana Spirit okodu ke Usen Pentecost ikpoi ndida itong Ufok-Abasi
ndien ke itim idighe akpan fikpo mmo efen ndinyene Enye. Oro ikedighe ukpep-iikpo Peter me eke Paul. Ke
ediwak isua ema ekebe tonio ke usen Pentecost, Peter ama aka ke ufok Cornelius, owo mme Idut (Gentile), emi fiko
okobode uduok-mmeii Edisana Spirit. Ntifi-nnim iko oro ekenyene kpukpru obukidem. “Koro ke Spirit kiet ke
ema enim kpukpru nnyin baptism esin ke ikpohidem Kiet, ye idide Jew inyui idide Greek, idide ifin inyun idide
ndito: ema enyuii enam kpukpru nnyin ifiwon Spirit kiet isin ke idem” (1 Nwed Corinth 12:13). Nko ke oro ebede,
ke ini Paul okodude ke Corinth, owo duopeba ema ebo uduok-mmon Edisana Spirit (Utom Mme Apostle 19).

Emi ekedi Akpa Edim. Joel ama etin fiko abana Ukperedem Edim emi edidepde ke akpa ofiof (nte fiwed usen
ofion mme Jew asanade, emi edide ofiofi-inai ono nnyin). Peter ama odoho ete ke efiwoiio oro ekenyene mme emi
ekedude ke Usen Pentecost, nko enyene “ndito mbufo ye kpukpru mmo emi edude nsan-nsan, adafia owo nte
Jehovah Abasi nnyin edikotde etiene Enye” (Utom Mme Apostle 2:39). Ini ekenyene ndidi ko, “nsan-nsan,” eke
Ukperedem Edim edidepde.

Ufok-Abasi ama osuk aka iso ke Ini Ekim oro, ndien ke ata ediwak isua, esisit edim Spirit ekesidep ke ison. Ata
edim nko ikonyufi idepke ke Palestine. Ndusuk ebiet akabare edi akpa-utatan.

Edim Ke Palestine
Ke fikpo nte isua 1900, mbara ama otono ndidep ke Edisana Isofi. Nte akpa-utatan ekeme nditofio ntak nsehe?
Ke ini Ukperedem Edim Spirit ekedepde ke 1906, ata edim ama aka iso edep okposoii ke Palestine, isoh mmeo onyun
osiofo nti mbuawum. Eda mme fikpo emi etode obio oro ekan ke mbuba ebo mme eno ke mme ebiet odunam ofuri
ererimbot.
Nsat-isoni Palestine ama odu ke nsat-iton edim; ukem-ukem oro ke mme anditiene-Christ emi ekedude ke mme
isua ikie iba ke edem ekekop ata nsat-itoni Spirit Abasi.

Edidemere ke Spirit
Martin Luther ama enyene ifiok akpaniko emi ete ke “edinen owo Mi edidu uwem ke mbuotidem.” Enye ama
okpon ndituhore ikpohidem ke abana mme idiok-fikpo esie, onyun akabare esit ndien enyene utebe-ikpe ke

mbuotidem. Ke kpukpru isin-enyin emi okosimde enye, enye osuho ke mbuotidem ono ikot Abasi ndien ada
Ukpuhore edi.

Nte akade iso, John Wesley ofiok ete ukpep-iikpo Edinam-asana enyene mme owo mfin emi, ukem nte Jesus
okobofide akam: “Da akpaniko Fo dianare mmo nim no Idem Fo: ... Mbefieke mbana mmo emi ikpon, edi mbefie
mbana mme nde eke ebuotde idem ye Ami oto ke iko mmo” (John 17:17-20). Ekot Edinam-asana fiko edisana-
uwem. Ediwak owo ema enyime ukpep-iikpo Wesley; ndien ke mmo ema ekebo utebe-ikpe oto ke erifen ndudue,
mmeo ema eyom edinam-asana ndien ema ewubere nda-mmana idigk-nkpo mmo efep. Ke ini Adam ama akanam
idiok-fikpo ke lawaii, enye ama ada uduot idiok-iikpo emi osok kpukpru owo. Nnyin iditreke ndinyene uduot Adam
ke nnyin, edi imekeme ndiworo ke esit oto ke edinam-asana, oyoho utom mfon iba emi otode lyip. ldahaemi, esit
akabarede asana ebene idem ndibo uduok-mmon Edisana Spirit.

Mme Esit Qbioii
Ke ekpri ini mbemiso osim 1906, ediwak owo ema edu ke ererimbot emi ekenamde esit mmo esana, mmo ekedu
ke ata ntotufio edibon akam man Abasi odofi uduok-mmon Edisana Spirit ono mmo. Esit mmo eketie nte nsat-isoi
emi ema ekefun ema ndien ebet edim edibit isoii man mkpasip okori.
Mme otu owo ema eboho ke nsio-nsio Ufok-Abasi ke kpukpru ebiet ebon ekam ebafia Ukperedem Edim. Ufok-
Abasi kiet-kiet ema ekere ete ke mmimo idibo Efwono oro, edi ikoduhe sana-sana ufok-Abasi emi ekenimde
efiwono emi eno. Ekedi esit owo kiet-kiet emi ekenamde otim asana okobo Edisana Spirit.

Ukperedem Edim

Ke usen-ofion 9 ke ofioni-inan, ke isua 1906, akpa ofion nte asanade ye awed usen ofion edikpono mme Jew,
nte Joel eketifide onim, Edisana Spirit ama odug ofuk otu mbon nsuhore-idem emi ekeyomde Abasi ke ekpri ubet
kiet ke efak emi ekerede Bonnie Brae ke Los Angeles. Mme owo ema ebo uduok-mmeoii Edisana Spirit ukem nte
ekebode ke Usen Pentecost, ema enyun etif iko ke mme usem nte Spirit okonode mmeo ukeme. Esit ekenem mmo
didie koro ekebatde mmo nte mme andidot ndibo Eno emi otode Enyon! Itoro ama ¢yoho esit mmo ofuri-ofuri.
Ikebighike etop ama oto mme ebiet efen edi ete ke Edisana Spirit ama oduo ofuk mmo efen emi ekebode ata edinam-
asana. Akpana isoni adara onyun adat esit, koro Abasi ama ono Ukperedem Edim.

Mme Nsu-Nsu Usem
Mfin ediwak owo ewut idem nte mme andisem ke nsio-nsio usem, edi mmo inyeneke odudu ndidu edisana
uwem, mme nditetin, mbafnia ndidi mme ntiense nno Eti-mbuk Jesus Christ. Satan omodon nsu-nsu ekikere oyoho
ke iso isofi, ndien mme owo ke enim nsu ke akpaniko enyud ebo nsu-nsu uduok-mmeoi spirit koro mmeo miyomke
ndikpon idiok-iikpo mmo.
Edisana Spirit, suii-suii Ibiom oro, emi mimaha idiok-fikpo ikemeke ndiduk ke esit eke misanake. Enye anam
ebiet idun Esie ikpoii-ikpofi ke esit emi ama okobo ata edinam-asana.

Ndisana Esit

Ebe nkpo nte isua aba Edim oro ke ededep. Ebiet ekededi eke Qbon okutde mme esit emi ema ekenam asana
emi enyenede udon enyud ekopde biofi ebana Edisana Spirit, Enye enyene nding Iberedem. Spirit emi otim Nwan-
ndo idem onim ¢ono Eyen Abasi emi edisopde edi etiene ikot Esie. Uduok-mmon Edisana Spirit edi edisine-nkpo
ndo, koro ke esiode emi efep baba owo kiet ididuhe ke mbeneidem ndibuana Ke Usoro-ndo Eyen-eron.

Edisana Spirit, Aran Idaresit, ke asasak ke esit Nwan-ndo Christ. Owo ekededi eke ayakde idemesie ono Abasi
eyedara ke edidion emi otode enyon. “Koro Uboi Abasi idighe eridia fikpo ye erifiwoi fikpo, edi edi edinen ido ye
emem ye idaresit emi odude ke Edisana Spirit” (Nwed Mbon Rome 14:17).

MME MBUME
Nso ikedi idaha Ndito Israel ke eyo Joel?
Nso enwono ke enye akanam?
Ini ewe ke ekebem iso eno Edisana Spirit, ndien ekekot didie edim Spirit oro?
Ini ewe ke ekeno Ukperedem Edim?
Nso oruk owo odot ndibo udugk-mmon Edisana Spirit?
Anie edi Nwan-ndo Christ?

